
Тыва чогаалды өөредиринге тайылбыр бижик

	Тыва аас чогаалы, чечен чогаал чоннуӊ чогаадыкчы салым-чаяаныныӊ боттуг көстүүшкүннери болур. Аас чогаалы тыва чоннуӊ ада-өгбелериниӊ чүс-чүс чылдарда чогаадып, болбаазырадып келген сөстүӊ уран чүүлү болур. Ооӊ эстетиктиг чаӊчылдарынга даянгаш, делегейниӊ улустарыныӊ (эӊ ылаӊгыя орус, моол) литератураларыныӊ үлегер-майыын эдерип, тыва чечен чогаал 20 чүс чылдыӊ чээрбиги чылдарындан бээр боттанып келген. Амгы үеде тыва аас чогаалы болгаш литература Тыва Республиканыӊ чонунуӊ культуразыныӊ эӊ улуг доктаамал эстетиктиг чаӊчылдарлыг уран чүүлү болу берген. Ол ам чонну чаагай чаӊчылдарга, кижизидериниӊ, өгбелерниӊ алдарлыг төөгүзүн өөренириниӊ, келир үеге бүзүреп болурунуӊ идегелин быжыглаар чепсээ апарган. Ынчангаш тыва чогаалды өөредириниӊ программазы үндезин деӊнелге Тыва Республиканыӊ Өөредилге яамызыныӊ «5-11 класстарга Программалар. Тыва дыл. Харылзаалыг чугаа сайзырадылгазы. Тыва аас чогаалы болгаш литература» деп номунга үндезилеп делгереӊгей тургустунган.
	Тыва чогаалды өөредириниӊ сорулгалары, кылыр ажылдары. 	Аас чогаалы болгаш литература кижилерниӊ медерелин сайзырадырынга, сагыш-сеткилин байыдарынга, аажы-чаӊын хевирлээринге, чоннуӊ чаагай чаӊчылдарын эдереринге аажок улуг салдарны чедирип турар, ынчангаш оларны уран чүүлдүӊ өске-даа хевирлери-биле холбаштырып өөретпишаан, дараазында сорулгаларны салган:
-Тыва улустуӊ шаандагы болгаш амгы амыдыралы-биле, хосталга, аас-кежик дээш чоннуӊ демисежип чораанын өөреникчилерге таныштырар, төөгүчү ёзу-биле угаап өөредир.
	-Россияныӊ хой националдыг улустарыныӊ акы-дуӊма харылзааларын, кожа-хелбээ чурттар, депшилгелиг чоннары-биле харылзааларын көргүскен чогаалдар-биле чалыыларныӊ интернационалчы, патриотчу кижизидилгезин быжыктырар.
	-Улустуӊ аас чогаалыныӊ, литератураныӊ курлавырларын аныяк салгалды чаагай идеалдарга, улусчу моральга, ужур-чурумга, төрээн чуртунга, чонунга, төөгүзүнге чоргааралды, бойдуска, кижиге, дириг амытаннарга гуманисчи хамаарылгалыг болурунга кижизидеринге ажыглаар.
	-Тыва литература амыдыралга тура-соруктуг, омак-сергек, бурунгаар чүткүлдүг, хей-аъттыг, күш-ажылга болгаш эстетикага кижизидип, ону алдаржыдып өстүреринге чепсек болур.
	-Улустуӊ аас чогаалыныӊ, литератураныӊ теоретиктиг билиглерин быжыг шиӊгээттиргеш, оларны амыдыралга ажыглап билиринге өөредир.
	-Чогаалдарныӊ идейлиг утказын, уран-чеченин медередип, уран номчулгага быжыг хандыкшылдыг болурунга өөредир.
	-Үе-үеде тыва литератураныӊ шиитпирлеп турганы хөй айтырыгларын тыва чогаал эртеминиӊ башкылаашкынынга чаа чогаадыкчы, тывынгыр, ханы билии, хей-аът киирикчи эрудициязы, бодунуӊ үлегерлиг чоруу-биле өөреникчилерниӊ дилеп тывар, сонуургалдыг ажылдаарын чедип алыр.
Программада кирген чогаалдар 3 блүкке хувааттынган:
1. Албан номчааш, башкыныӊ дузазы-биле сайгарып өөренир чогаалдар.  
2. Немелде номчулгага хереглээр чогаалдар (5 кл.).
3. Класстан дашкаар номчуур, өөреникчилерниӊ эстетиктиг билиглерин байыдар чогаалдар. Оларны өөреникчилер эки тура-биле шилип номчуур. КДН-га чүгле программада кирген даӊзыдан аӊгыда, өөреникчилерниӊ хар-назынынга, ниити деӊнелинге тааржыр тыва болгаш Россияныӊ, делегей, акы-дуӊма хөй националдыг литератураларыныӊ тыва дылче очулдуртунган чаа номнарны башкы өөреникчилерге үргүлчү сүмелээр.
5-11 класстарга тыва чогаал эртемин өөредириниӊ кол угланыышкыны, негелделери. Аас чогаалы болгаш литература кижилерниӊ медерелин сайзырадырынга, сагыш-сеткилин байыдарынга, аажы-чаӊын хевирлээринге, чоннуӊ чаагай чаӊчылдарын эдереринге аажок улуг салдарны чедирип турар, ынчангаш оларны уран чүүлдүӊ өске-даа хевирлери-биле холбаштырып өөретпишаан, дараазында угланыышкынныг негелделерни салган:
	-аас чогаалы болгаш литература тыва школаларда уран чүүлдүӊ өске-даа хевирлери-биле холбаштырып ыяап өөренир, башкылаар эртем;
-тыва улустуӊ аас чогаалы болгаш литература Төп Азияныӊ болгаш өске-даа девискээрде чоннарныӊ литературалары-биле тудуш хөгжүп, улусчу эстетиктиг принциптерге, реализмге үндезилеттингенин, үе-үеде тыва литератураныӊ хөй айтырыгларын, темаларын чогаалчы бүрүзү бодунуӊ өскелерден ылгавырлыг уран-чечен аргалары-биле көргүзүп турарын өөреникчилерге билиндирер;
	- тыва улустуӊ аас чогаалы болгаш литератураныӊ төөгүзү нарын, ооӊ оруунга шаптараазыннар частырыглар турган дээрзин чогаалчы бүрүзүн өөредип тургаш оюп эртпези чугула;
	-тыва чогаалдардан аӊгыда, Россияныӊ болгаш делегей литературазыныӊ тыва дылче очулдуртунган чогаалдарын база өөреникчилерниӊ хар-назынынга, ниити деӊнелинге тааржыр чаа үнгүлээн чогаалдарны башкы сүмелеп, кады сайгарар;
	-бистиӊ чурттуӊ улустарыныӊ, классиктиг болгаш акы-дуӊма хөй националдыг литератураларыныӊ байлак чүүлдерин шиӊгээттирип, литературлуг, интернационалчы, шыдамык, кээргээчел, дыӊнангыр, хүндүлээчел кижилер кылдыр өзеринге идигни бээр.
	5-11 класстарга тыва чогаал эртемин өөредириниӊ методтары, технологиялары. Чечен чогаалды школага башкылаарыныӊ 4 кол методтары бар, ынчангаш оларны ажыглаарын сүмелеп турар. 
Чогаадыкчы хамаарылгалыг номчулганыӊ методу өөреникчи бүрүзүнүӊ чечен сөстү чугаалап, дыӊнап, ажыглап билип чоруурун, оларныӊ сеткил-сагыжын доюлдуруп, литературлуг маадырларныӊ үлегери ёзугаар ажыл-херектерге хандыкшылын күштелдирер, чогаалга салым-чаяанныг өөреникчилерни чедип алыр. Сөс бүрүзүнге, фраза, домак бүрүзүнге номчукчунуӊ кичээнгейин негээр, бодалдарын ханыладыр, доюлдурар нарын ажыл: башкыныӊ аянныг номчулгазы, өөреникчилерниӊ аянныг номчулгазы, тайылбырлыг номчулга, чогаал дугайында беседа, боданып харыы тывар айтырыглар салыры, бижип харыылаар онаалгалар бээри. Бо методту ажыглап турар өйде өөреникчилерниӊ кылыр ажылдары: чечен чогаалды класска, бажынга номчуур, аянныг номчулга, идепкейлиг, кичээнгейлиг дыӊнаар, чогаалдыӊ кезектериниӊ планын тургузар, сөзүглелдиӊ утказын эдерти чугаалаар, сөзүглелди ажыглап сценарий тургузар, өөредилге номунда чуруктарны кичээнгейлиг көөр, чогаалга хамаарыштыр чуруктар чуруур, чогаал дугайында бодалдарын аас болгаш бижимел-биле илередир.
	Дилеп тыварыныӊ методунда өөреникчилерниӊ ажыл-чорудулгазыныӊ хевирлери көвүдеп, нарыыдап эгелээри, башкыныӊ салган айтырыгларынга, онаалагларынга өөреникчилер харыы тып өөренир. Принциви - бодунуӊ тыпкан билии уттундурбас. Чечен чогаалды сайгарарыныӊ аргаларын шиӊгээттирери, сөстүӊ уран чүүлүнүӊ хоойлуларын билип алыры, чогаалды шүгүмчүлелдиг үнелээринге өөредири. Дилеп тыварыныӊ методунда өөреникчилерниӊ кылыр ажылдары: башкыныӊ салган айтырыгларынга, онаалгаларынга хамаарышкан цитаталарны шинчилел ажылдарындан болгаш чечен чогаалдан тып чыыр, чогаалды сайгара аарак эдерти чугаалаар, цитаталары ажыглаар, бир чогаалды өске чогаал-биле деӊнеп тургаш теория болгаш өске эртемнер-биле холбаштырып сайгаргаш, түӊнелин бижип илередир, чогаадыг бижиир, каталог ажыглаар, конспект кылыр, цитаталарны тып, ушта бижиир, бижимел ажылдарга  оларны ажыглаарынга чаӊчыктырар, улус мурнунга илеткелин кылып, камгалап  чугааланырынга өөредир.
	Шинчилел методу - өөренген чогаалда көрдүнмээн айтырыгларны сайгарар, өөреникчилерниӊ бот-тускайлаӊ чоруун илередир, шинчилекчи салым-чаяанын сайзырадыр база бир үре-түӊнелдиг чепсек. Шинчилел методунуӊ түӊнели - илеткел, реферат, эртем ажылы, словарь, аудио, медиа, видео материалдар бооп болур. Шинчилел методун ажыглап тургаш башкы өөреникчилерге харыы негээр айтырыглар салыр, семинарлар темалары, илеткел бижиир, дыӊнадыг, презентация кылыр, номчаан болгаш сайгарган үзүндүзүнге чурук чуруур, программада кирбээн чогаалдар-биле деӊнелгелиг сайгарылгалар кылыр онаалгаларны бээр.
	Дыӊнадыг методу - чечен чогаал өөредириниӊ, өөреникчилер кижизидериниӊ эӊ-не делгереӊгей ажыглаттынып турар чепсек. Номнарда, сеткүүлдерде, өөредилге номнарында, шүгүмчүлелдиг материалдарда чогаал дугайында билиглерни бээр метод. Өөреникчилер бедик шынарлыг, бүгү талазы-биле бодап тургускан барымдааларга, эртемге, теорияга даянган харыыларны бээр ужурлуг. Бир чогаалды өске дөмей чогаал-биле деӊнеп сайгарарын, дыӊнадырын негээр. Өөреникчилерни, дыӊнап, түӊнеп, бодап, шиӊгээдип ап чаӊчыгарынга кижизидер. Өске кижиниӊ чугаазын кичээнгейлиг, шын, хүндүткелдиг билип дыӊнаарынга кижизидер.
	Дыӊнадыг методунга ажыглаар аргалар: чогаалчыныӊ допчу-намдары болгаш ооӊ чогаадыкчы ажыл-чорудулгазыныӊ, чогаалга хамаарышкан үндезинниг, критиктиг статьялар дугайында башкыныӊ янзы-бүрү хевирлерлиг дыӊнадыглары (лекция, презентация, аудио, медиа, видео, көргүзүг материалдары), кыдыраашка конспект кылыры, самбырага планнар тургузары, техниктиг херекселдерни (компьютер, экран, проектор, магнитофон, интернет-ресурс) дээш о.ө.
	Дыӊнадыг методун ажыглап тура башкы онаалгаларны амгы үениӊ амыдыралынга, өөредилге негелделеринге дүүшкен бот тывынгыр чорукка өөредир, онаалгаларны берзе чогумчалыг, өөредилге номунда айтырыглар ёзугаар онаалга бээр, чаа материалды медерелдиг шиӊгээдип алырын негээр, көргүзүг материалдарыныӊ янзы-бүрү хевирлерин кылырын, чогаалды катап-катап номчуурун сүмелээр.
	 Дыӊнадыг методунга өөреникчилерниӊ кылыр ажылдары янзы-бүрү: конспект планны тургузар, ону бижииринге чаӊчыктырар, айтырыгларга аас болгаш бижимел-биле харыылаар, илеткел, дыӊнадыг, шинчилел ажылы кылыр, башкыныӊ чугаазын идепкейлиг, киржилгелиг дыӊнаар.
	Амгы үеде өөредилге херээниӊ чаа үе-чадазында «Чаа школа» деп программа школага башкылаашкынны бедик деӊнелге көдүрерин шыӊгыы негеп келгенде, чечен чогаал башкылаашкыныныӊ методтарыныӊ амыдыралчы ужур-дузазын улам улгаттырар. Башкы бүрүзү чогаадыкчы ёзу-биле класстарга чогуур үезинде билдилиг ажыглаары, бодунуӊ дуржулгазынга даянгаш, методтарны улам байыдары негеттинип турар.
Тыва чогаалга өѳредилге программазын боттандырарынга ажыглаар чугула технологиялар: По организационным формам - образовательная технология: 1. Классно-урочная систем; 2. Технология индивидуального обучения; 3. Технология индивидуализации обучения; 4. Технология группового обучения. По преобладающему (доминирующему методу) - технологии личностно-ориентированного обучения: 5. Технология проблемного обучения; 6. Технология развивающего обучения; 7. Технология обучения в диалоге; 8. Игровые технологии; 9. Технология «Портфолио». По типу управления познавательной деятельностью: 10. Технология сотрудничества; 11. Информационно-коммуникационные технологии; 12. Исследовательская технология; 13. Проектная технология; 14. Здоровьесберегающие технологии; 15. Дистанционные технологии. 
5-11 класстарга тыва чогаал эртеминге хыналда ажылдарныӊ үнелели. Хыналда ажылдар - чогаадыглар, эдертиглер сөзүглелдери амгы үениӊ негелделеринге, амыдыралчы дуржулгага барымдаалаан кижизидикчи уткалыг болуру чугула. Олар уругларныӊ назы-харынга, өөренген темаларынга дүүшкек болуру албан. Хевирлерин башкы уругларныӊ билииниӊ, кадыкшылыныӊ аайы-биле ыяап-ла таарыштыр шилип алыр. Дылдыӊ уран-чечен аргаларын сайгарарынга, сөзүглелди билиринге, номчаанынга, чогаал маадырларынга, авторга, чогаалда болуушкуннарга хамаарышкан янзы-бүрү онаалгалар уругларныӊ чогаадыкчы чоруун сайзырадыр ужурлуг. 

5-КИ КЛАССТЫҢ ТӨРЭЭН ЧОГААЛ КИЧЭЭЛИНИҢ КАЛЕНДАРЬ-ТЕМАТИКТИГ ПЛАННААШКЫНЫ

Төрээн чогаал. 5 класс. Ниити өөредилге черлеринге өөредилге ному. М.А. Күжүгет, Л.Х. Ооржак, Е.Т. Чамзырын, А.С. Шаалы. — Кызыл: Национал школа хөгжүдер институт, 2022.

Ниити шак – 68, неделяда 2 шак. Киирилде кичээл – 1 шак. Чогаалдар өөрениринге – 59 шак. Теория билиглеринге – 5 шак.  Чугаа сайзырадылгазы – 3 шак. 

	№
	Кичээлдиӊ планы
	Эрттирер хүнү

	Онаалга

	
	
	план
	факт

	

	1.
	Киирилде кичээл. Ном дугайында сөс.
	
	
	Өөренип каапкан чогаалдарының даңзызын тургузар.

	2.
	С. Сарыг-оол "Ном".
	
	
	Ар. 5. Айтырыгларга боданыр.

	3.
	Ю. Кюнзегеш "Сиген шѳлүнде". Деннелге дугайында билиг.
	
	
	Ар. 6, 7 Айтырыгларга боданыр.

	4.
	С. Сарыг-оол "Эдер амытаннар" («Аңгыр-оолдуң тоожузу» деп романдан).
	
	
	Ар. 13. Айтырыгларга боданыр.

	5.
	I-ги кезээ. Эгээртинмес эртине-байлак – аас чогаалы. ЧТ. Улустун аас чогаалы. Тоолдар.
	
	
	Ар. 16, 18, 19. Айтырыгларга боданыр.

	6.
	Хуулгаазын тоолдар. «Тос оолдуг Доктагана кадай».
	
	
	Чедир сайгарылгалыг номчуур.

	7.
	«Тос оолдуг Доктагана кадай». 
	
	
	Ар. 27. Айтырыгларга боданыр.

	8.
	Анаа тоолдар. "Балыкчы Багай-оол".
	
	
	Чедир сайгарылгалыг номчуур.

	9.
	"Балыкчы Багай-оол". 
	
	
	Ар. 33. Айтырыгларга боданыр.

	10.
	"Чангыс ой аъттыг үш алышкы".
	
	
	Ар. 37. Айтырыгларга боданыр.

	11.
	Дириг амытаннар дугайында тоолдар. "Чеди иелиг Чес-Мыйыс". 
	
	
	Ар. 39. Айтырыгларга боданыр.

	12.
	"Кускун биле Υгү". Эпитет дугайында билиг.
	
	
	Ар. 40, 41, 42. Айтырыгларга боданыр.

	13.
	Делегей литературазы. Леонардо да Винчи "Итпиктер болгаш оларның оолдары". "Пеликан".
	
	
	Ар. 43, 45. Айтырыгларга боданыр.

	14.
	ЧТ. Аас чогаалының биче хевирлери. Υлегер домактар болгаш чечен сѳстер дугайында билиг.
	
	
	Ар. 51, 52. Айтырыгларга боданыр.

	15.
	Б.К. Бүдүп «Тыва үлегер домактар болгаш чечен сѳстер» деп ном.
	
	
	Ар. 52. Айтырыгларга боданыр.

	16.
	Триада (Бурят улустуң аас чогаалы «Алтаргана» деп чыынды).
	
	
	Ар. 54. Айтырыгларга боданыр.

	17.
	ЧТ. Тывызыктар.
	
	
	Ар. 59, 60. Айтырыгларга боданыр.

	18.
	II-ги кезээ. Аас чогаалындан ужукталгаш… К. Кудажы "Кым эң ажыктыгыл?". 
	
	
	Чедир сайгарылгалыг номчуур.

	19.
	К. Кудажы "Кым эң ажыктыгыл?".
	
	
	Ар. 68, 69. Айтырыгларга боданыр.

	20.
	М. Эргеп "Чартык арбай". 
	
	
	Ар. 71. Айтырыгларга боданыр.

	21.
	Ч. Чүлдүм "Тарааның тывылганы"
	
	
	Ар. 75, 76. Айтырыгларга боданыр.

	22.
	С. Сүрүң-оол "Карактар дугайында маргылдаа".
	
	
	Ар. 74. Айтырыгларга боданыр.

	23.
	М. Эргеп "Хек чүге ыраажы болганыл?". Авторлуг тоолдар.
	
	
	Ар. 77. Айтырыгларга боданыр.

	24.
	О. Сувакпит "Арзылаң биле Пар". ЧТ. Басня дугайында билиг. 
	
	
	Ар. 78, 79. Айтырыгларга боданыр.

	25.
	С. Серен "Ном биле Портфель".
	
	
	Ар. 81. Айтырыгларга боданыр.

	26.
	Л. Иргит «Теве». 
	
	
	Ар. 84. Айтырыгларга боданыр.

	27.
	И. Крылов «Каарган болгаш                        дилги». ЧТ. Диригжидилге дугайында билиг
	
	
	Ар. 82, 83. Айтырыгларга боданыр.

	28.
	III-кү кезээ. Чаштар делегейиниң көрүнчүү. Л. Чадамба «Аян-чорук». 
	
	
	Ар. 97. Айтырыгларга боданыр.

	29.
	Л. Чадамба «Аян-чорук». 
	
	
	Ар. 98. Айтырыгларга боданыр.

	30.
	Л.Чадамба «Аян-чорук». 
	
	
	Ар. 98. Айтырыгларга боданыр.

	31.
	Л.Чадамба «Аян-чорук». 
	
	
	Ар. 98. Айтырыгларга боданыр.

	32.
	М. Ѳлчей-оол «Тергелиг аът»  («Хөөрээрниң чугаалаары» деп номдан).
	
	
	Ар. 100. Айтырыгларга боданыр.

	33.
	О. Саган-оол «Эжишкилер». 
	
	
	Ар. 103. Айтырыгларга боданыр.

	34.
	О. Саган-оол «Эжишкилер». Пейзаж дугайында билиг.
	
	
	Ар. 105. Айтырыгларга боданыр.

	35.
	О. Сувакпит «Аът чарыжы». 
	
	
	Ар. 107, 108. Айтырыгларга боданыр.

	36.
	ЧСК. Чогаадыг. «Найырал чүден эгелээрил?».
	
	
	Чедир сайгарылгалыг бижиир. 

	37.
	М. Эргеп «Өдүгенде чайлаг»     .
	
	
	Ар. 124. Айтырыгларга боданыр.

	38.
	М. Эргеп «Өдүгенде чайлаг». 
	
	
	Ар. 124. Айтырыгларга боданыр.

	39.
	М. Эргептин «Өдүгенде чайлаг». 
	
	
	Ар. 124. Айтырыгларга боданыр.

	40.
	ЧСК. Чогаадыг. «Тожуну кѳрбээн кижи…».
	
	
	Чедир сайгарылгалыг бижиир.

	41.
	Ш. Суваң «Кара-Баштыг». 
	
	
	Чедир сайгарылгалыг номчуур.

	42.
	Ш.Суван «Кара-Баштыг». 
	
	
	Ар. 128. Айтырыгларга боданыр.

	43.
	Р. Лудуп «Таваар, маажым бадып келгеш».
	
	
	Ар. 129, 130. Айтырыгларга боданыр.

	44.
	IV-кү кезээ. Хуулгаазыннар делегейи. Ш. Суваң «Хүн-Херелден  аалчылар».
	
	
	Чедир сайгарылгалыг номчуур. Ар. 135, 136. Айтырыгларга боданыр.

	45.
	Ш. Суваң «Хүн-Херелден аалчылар». 
	
	
	Ар. 144. Айтырыгларга боданыр.

	46.
	Ш. Суваң «Хүн-Херелден аалчылар». 
	
	
	Ар. 150. Айтырыгларга боданыр.

	47.
	Н. Куулар «Танаа-Херелдиң      чуртунда». 
	
	
	Чедир сайгарылгалыг номчуур.

	48.
	Н. Куулар «Танаа-Херелдиң чуртунда». 
	
	
	Ар. 160. Айтырыгларга боданыр.

	49.
	Н. Куулар «Танаа-Херелдиң чуртунда». 
	
	
	Ар. 161. Айтырыгларга боданыр.

	50.
	ЧСК. Чогаадыг. «Мээң эң сонуургаан чогаалым».
	
	
	Чедир сайгарылгалыг бижиир.

	51.
	Тоол ораны. Танаа-Херел хаан.
	
	
	Чедир сайгарылгалыг номчуур.

	52.
	Тоол ораны. Танаа-Херел хаан.
	
	
	Ар. 167, 168. Айтырыгларга боданыр.

	53.
	Тоол ораны. Танаа-Херел хаан.
	
	
	Ар. 172. Айтырыгларга боданыр.

	54.
	Э. Донгак «Буянныг араатаннар».
	
	
	Ар. 190. Айтырыгларга боданыр.

	55.
	Э. Донгак «Буянныг араатаннар».
	
	
	Ар. 191. Айтырыгларга боданыр.

	56.
	V-ки кезээ. Ыдыктарым. С. Пюрбю «Ынак Тывам». О. Сувакпит «Россияга алдар».
	
	
	Ар. 194, 195. Айтырыгларга боданыр.

	57.
	А. Υержаа «Ие дылым».
	
	
	Ар. 196. Айтырыгларга боданыр.

	58.
	VI-гы кезээ. Тиилелгениң сылдыстары. С. Сарыг-оол «Маадыр Чүргүй-оол».
	
	
	Ар. 198, 199. Айтырыгларга боданыр.

	59.
	М. Джалиль «Укчугаштар». 
	
	
	Ар. 201. Айтырыгларга боданыр.

	60.
	М. Сундуй «Дайынчылар» («Эки турачы аъттыг эскадрон» деп номдан).
	
	
	Ар. 203, 204. Айтырыгларга боданыр.

	61.
	О. Сувакпит «Кечил-оолдуң солдаттары».
	
	
	Ар. 205. Айтырыгларга боданыр.

	62.
	VII-ги кезээ. Дириг амытаннар делегейи. Ю. Кюнзегеш «Эзимнернин ыры».
	
	
	Ар. 206, 207. Айтырыгларга боданыр.

	63.
	К. Аракчаа «Сыын мунупкан» («Кара-Ашактың кускуну» деп номдан).
	
	
	Ар. 210. Айтырыгларга боданыр.

	64.
	С. Сүрүң-оол «Ус-кушкаш».
	
	
	Ар. 213. Айтырыгларга боданыр

	65.
	М. Күжүгет «Азыранчып чорааш... ». 
	
	
	Ар. 219. Айтырыгларга боданыр.

	66.
	М. Күжүгет «Азыранчып чорааш... ».
	
	
	Ар. 220. Айтырыгларга боданыр.

	67.
	В. Санги «Тулаага ужуражыышкын» («Время добыч» деп номдан).
	
	
	Ар. 225. Айтырыгларга боданыр.

	68.
	Чыл дургузунда ѳѳренген чогаалдарны катаптаары. Хыналда тест.
	
	
	Чогаалдар авторларынга болгаш аттарынга кроссворд тургузар.

